
DATGANIAD CYNLLUN DIRPRWYO
Dylid darllen y Cynllun Dirprwyo hwn ochr yn ochr â Rheoliadau Ariannol y Cyngor a’i Reolau Sefydlog. Caiff ei adolygu’n flynyddol a hefyd os bydda’r Clerc/Swyddog Ariannol Cyfrifol yn newid. Pwrpas y ddogfen hon yw diffinio’n glir y pwerau a ddirprwywyd gan y Cyngor i’w Swyddogion a’i Bwyllgorau, ynghyd â’r amgylchiadau sy’n ymwneud â’r defnydd o’r pwerau dirprwyedig hyn. Mae hyn yn cynnwys y terfynau y gall y Clerc/Swyddog Ariannol Cyfrifol weithredu o’u mewn heb benderfyniad blaenorol gan y Cyngor, a’r pwerau a ddirprwywyd i’r Pwyllgorau a Chadeiryddion Pwyllgorau.
Dylid rhoi gwybod i’r Cyngor am unrhyw gweithredu yn erbyn y cynllun hwn cyn gynted â phosibl, gydag esboniad o’r amgylchiadau. 
EGWYDDORION DIRPRWYO
Mae Adran 101 o Ddeddf Llywodraeth Leol 1972 yn darparu:
· Bod gan Gyngor yr hawl i ddirprwyo ei bwerau (ac eithrio’r rhai na ellir eu dirprwyo) i bwyllgor neu swyddog.
· Bod y Pwyllgor yn gallu dirprwyo ei phwerau i swyddogion.
· Gall y corff sy’n dirprwyo ddefnyddio pwerau sydd wedi'u dirprwyo.
Rhaid i unrhyw ddirprwyaeth i Bwyllgor neu'r Clerc/SAC gael ei harfer yn unol â’r gyfraith, Rheolau Sefydlog y Cyngor, y Rheoliadau Ariannol, ac unrhyw bolisïau neu amodau eraill a osodir gan y Cyngor.
Mewn argyfwng, caiff y Clerc/SAC weithredu unrhyw swyddogaeth o fewn cymhwysedd y Cyngor. Pan fydd y Clerc/SAC yn ystyried cymryd unrhyw gam dan bwerau dirprwyedig a allai gael effaith sylweddol mewn ardal benodol, dylent hefyd ymgynghori â Chadeirydd y Cyngor (y Maer) a rhaid iddynt sicrhau eu bod yn cael cyngor cyfreithiol, ariannol ac arbenigol priodol cyn cymryd unrhyw gamau.

AWDURDOD I WEITHREDU
Bydd yn briodol i’r Clerc/SAC gyfeirio mater at y Cyngor os yw’r mater yn debygol o fod yn arbennig o ddadleuol neu’n codi materion polisi y byddai’n briodol i gynghorwyr eu penderfynu.
Mae gan y Clerc/SAC a’r Pwyllgorau gyfrifoldeb i weithredu o fewn polisïau, gweithdrefnau a fframwaith cymeradwy’r Cyngor ac o fewn y gyfraith, ynghyd â’r cynllun dirprwyo hwn.
MESEURAU DIOGELU DIRPRWYO
Gall y Cyngor, ar unrhyw adeg, heb effeithio ar unrhyw weithred a gymerwyd eisoes, ddiddymu unrhyw bŵer a ddirprwywyd i Bwyllgor neu Swyddog.

Pwerau a gadwyd gan y Cyngor 
Dim ond y Cyngor Llawn a fydd yn penderfynu ar y materion canlynol:
1. Penodi staff. 
2. I fabwysiadu a newid y Rheolau Sefydlog, Rheoliadau Ariannol, Cynllun Dirprwyo a pholisïau eraill y Cyngor.
3. I gymeradwyo a mabwysiadu’r Cyllideb.
4. I benodi pwyllgorau a gweithgorau.
5. I gymeradwyo aelodau pob pwyllgor a gweithgor.
6. [bookmark: cysill]I gytuno ar ac/neu ddiwygio cylchoedd gorchwyl ar gyfer Pwyllgorau.
7. I fabwysiadu’r amserlen o gyfarfodydd ar gyfer y flwyddyn sydd i ddod.
8. I benderfynu ar faterion sy'n ymwneud â gwariant lle nad oes darpariaeth gyllideb neu lle mae’r gyllideb wedi’i rhagori.
9. I osod y Praesept.
10. I gymeradwyo cymhwyster ar gyfer y Pŵer Cymhwysedd Cyffredinol.
11. I ddyfarnu rhoddion a grantiau i gyrff eraill lle bo hynny’n gyfreithlon ac yn briodol, yn unol â deddfwriaeth a’r Polisi Grantiau a fabwysiadwyd.
12. I gymeradwyo argymhellion gan y Clerc/SAC mewn perthynas â thaliadau staff y tu allan i ddyraniad y gyllideb.
13. I gymeradwyo argymhellion gan bwyllgorau a gweithgorau.
Dirprwyo i’r Clerc / Swyddog Ariannol Cyfrifol
Ystyrir bod y materion canlynol wedi’u dirprwyo i’r Clerc a/neu’r Swyddog Ariannol Cyfrifol.
1. Penodir a chaniateir i’r Clerc/SAC weithredu fel y Swyddog Priodol at ddibenion pob adran berthnasol o Ddeddf Llywodraeth Leol 1972 ac unrhyw ddeddf arall sy’n ei gwneud yn ofynnol i benodi Swyddog Priodol.
2. Mewn achos o argyfwng, bydd gan y Clerc yr awdurdod i gymryd camau rhesymol i ddiogelu asedau neu sefyllfa’r Cyngor, ar ôl ymgynghori â’r Maer (os yw hynny’n ymarferol yn y sefyllfa).
3. Bydd y Clerc yn delio â’r holl ohebiaeth arferol nad yw’n rhwymo CTA i fynd i mewn i gytundeb cyfreithiol nac i roi barn. Bydd y Clerc hefyd yn delio ag unrhyw ohebiaeth sydd dan awdurdod dirprwyedig.
4. Gall y Clerc/SAC wneud gwariant ar eitemau refeniw ar ran y Cyngor fel y nodir yn y Rheoliadau Ariannol a fabwysiadwyd.
5. Bydd gan y Clerc yr awdurdod i waredu asedau’r Cyngor (ac eithrio asedau tir ac adeiladau, ac asedau o werth hanesyddol neu sydd yn hŷn na 25 mlynedd) gyda’r amod nad yw gwerth amcangyfrifed unrhyw eitem unigol, symudol yn fwy na £250. Mae’r Clerc yn gyfrifol am sicrhau bod manylion unrhyw incwm gwarediad, gan gynnwys gwerthoedd y gwaredu, yn cael eu cofnodi’n briodol.
6. Mae’r Clerc yn rheolwr ar gyfer holl staff a gyflogir gan y Cyngor ac mae ganddo bwerau dirprwyedig i reoli staff y Cyngor yn unol â pholisïau, gweithdrefnau a’r gyllideb y Cyngor.
7. Pŵer i awdurdodi cyrsiau hyfforddiant priodol, o dan yr amod y gellir talu’r gost o gyllidebau a gymeradwywyd ac wedi ystyried anghenion hyfforddi’r gweithwyr / Cynghorwyr.
8. Pŵer i weithredu ar unwaith ar bob mater o Iechyd a Diogelwch neu faterion argyfwng heb ganiatâd ymlaen llaw gan y Cyngor Llawn.
9. Pŵer i ryddhau datganiadau ac ymatebion brys i’r wasg ar unrhyw weithgareddau, ar ôl ymgynghori ymlaen llaw â’r Maer ac yn unol â Pholisi’r Wasg a Chyfathrebu y Cyngor.
10. Pŵer i weithredu ar ei gynnydd ei hun i weithredu polisïau a nodau’r Cyngor.
11. Pŵer i reoli holl adnoddau’r Cyngor yn unol â pholisïau’r Cyngor.
12. Pŵer i ymgysylltu â’r gymuned a rhanddeiliaid i godi proffil y Cyngor a meithrin perthnasoedd gwaith da.
13. Pŵer i wneud ceisiadau am grantiau ar ran y Cyngor ar gyfer prosiectau sy’n cyd-fynd â pholisïau a blaenoriaethau’r Cyngor, o dan amod y bydd ymrwymiad cyllid cyfatebol arian parod o’r mwyafswm o £25,000.
14. Mae’r Clerc/SAC wedi’i awdurdodi i lofnodi’r ddogfennau a chytundebau cyfreithiol canlynol ar ran y Cyngor:
a. Cytundeb tenantiaeth rhandiroedd
b. Ceisiadau am grantiau
c. Cytundebau grant
d. Cytundebau ar gyfer gwaith a dogfennau tendro

Pwerau Dirprwyedig y Pwyllgor Cynllunio
Ystyrir bod y materion canlynol wedi’u dirprwyo i’r Pwyllgor Cynllunio.
1. Pwerau i ystyried cynllunio a rhoi sylwadau ar geisiadau cynllunio heb gyfeirio at y Cyngor Llawn.
Pwerau Dirprwyedig y Pwyllgor Staffio
Ystyrir bod y materion canlynol wedi’u dirprwyo i’r Pwyllgor Staffio.
1. Adolygu a chytuno’n flynyddol ar gontractau cyflogaeth, disgrifiadau swydd a manylebau personol ar gyfer staff.
2. Adolygu cyflogau staff,  telerau ac amodau, a gwneud argymhellion i’r Cyngor Llawn.
3. Penodi o’i aelodaeth banel recriwtio pan fo angen a gwneud argymhellion am benodiadau i’r Cyngor. Fel arfer, bydd paneli recriwtio’n cynnwys tri aelod ynghyd â’r Clerc wrth benodi i swyddi’r Clerc neu’r Swyddog Ariannol Cyfrifol; a dau aelod ynghyd â’r Clerc ar gyfer pob swydd arall. Cyflwynir argymhelliad gan y panel recriwtio i’r Cyngor Llawn i gadarnhau penodiad unrhyw aelod o staff.
4. Penodi tri aelod o’i aelodaeth i weithredu fel panel disgyblu fel y nodir yng Ngweithdrefn Ddisgyblu’r Cyngor.
5. Penodi tri aelod o’i aelodaeth i wrando ar unrhyw gŵyn ffurfiol a wneir gan aelod o staff, yn unol â Gweithdrefn Gwyno’r Cyngor, yn erbyn aelodau etholedig neu aelodau staff eraill.
6. Penodi tri aelod o’i aelodaeth i weithredu fel panel i wrando ar apêl yn erbyn unrhyw gamau disgyblu neu ganlyniad unrhyw ymchwiliad i gŵyn. Ni chaiff aelodau unrhyw banel apêl fod yn aelodau o’r panel gwreiddiol.
7. Adolygu iechyd a diogelwch yn y gwaith i holl weithwyr y Cyngor.
8. Adolygu’n flynyddol, ochr yn ochr â’r Pwyllgor Rheolau Sefydlog a Pholisi, holl bolisïau’r Cyngor sy’n ymwneud â chyflogaeth staff.
9. Adolygu a gwerthuso perfformiad gweithwyr yn flynyddol ac, os yn briodol, argymell addasiad i lefelau cyflog i’r Cyngor Llawn
10. Bydd Cadeirydd y Pwyllgor Staffio yn gweithredu fel rheolwr llinell i’r Clerc, gan gynnwys cyfrifoldeb am faterion dydd i ddydd, megis awdurdodi gwyliau, absenoldeb oherwydd salwch a presenoldeb yn y gwaith. Gall y Cyngor Llawn benodi unrhyw gynghorydd arall i’r rôl hon ar argymhelliad y Pwyllgor Staffio.
11. Sicrhau bod y Cyngor yn cydymffurfio â holl ofynion deddfwriaethol sy’n ymwneud â chyflogaeth staff.

Pwerau Dirprwyedig y Pwyllgor Cyllid
Ystyrir bod y materion canlynol wedi’u dirprwyo i’r Pwyllgor Cyllid ac Sefydliadau.
1. I ddiwygio mandad banc y Cyngor i ychwanegu neu dynnu llofnodwyr.
2. I benodi aelod i adolygu’r cysyniadau banc a gynhyrchir gan y Swyddog Cyllid Cyfrifol, yn unol ag adran 2.6 o Rheoliadau Ariannol y Cyngor.

Pwerau Dirprwyedig y Pwyllgor Rheolaeth Cyffredinol
Ystyrir bod y materion canlynol wedi’u dirprwyo i’r Pwyllgor Rheoli Cyffredinol.
1. Cyfrifoldeb a phŵer i wneud penderfyniadau sy’n ymwneud â gweithred y toiledau cyhoeddus, gyda’r eithriad pan fydd hyn yn golygu gwariant newydd neu osod cyllidebau.
2. Cyfrifoldeb a phŵer i wneud penderfyniadau sy’n ymwneud â golygfa’r stryd, gyda’r eithriad pan fydd hyn yn golygu gwariant newydd neu osod cyllidebau.
3. Cyfrifoldeb a phŵer i wneud penderfyniadau sy’n ymwneud â threfniadaeth Naws y Nadolig, gyda’r eithriad pan fydd hyn yn golygu gwariant newydd neu osod cyllidebau.
4. Cyfrifoldeb a phŵer i wneud penderfyniadau sy’n ymwneud â threfnu a chydlynu digwyddiadau, gyda’r eithriad pan fydd hyn yn golygu gwariant newydd neu osod cyllidebau.
Mabwysiadwyd y cynllun hon a gan y Cyngor Llawn: 23 Mehefin 2025
Adolygiad nesaf: Cyfarfod Blynyddol Mai 2026
Ysgrifennwyd y cynllun hwn yn wreiddiol yn Saesneg.

